
Былырыын алтынньы 22 кү-

нүгэр Нам селотугар «Аҕабыыт 
аппата» диэн уу түһэр куоһаа-

ҕын бүөлүүрдүү уһаайба си-

рин таһааран буор кутуллубу-

тугар Чернышевскай, Залож-

най уул. 18 олохтоохторо илии 

баттааһыннаах «Аһаҕас сурук» 
бэчээттэммитэ. Онно олохтоох-

тор бу халаан уута ааһар ап-

патын бүөлүүр сатамматын, 
чугастааҕы дьиэлэр ууга бары-

ахтарын сөбүн этэн туран ким, 
хайдах уһаайба биэрбитин уонна 
ылбытын туоһуласпыттара. 

Сэтинньи 8 күнүгэр «Лен-

скэй нэһилиэк» МТ баһылыга 
«Уһаайба хайдах бэриллиби-

тий?» диэн хоруйун астыммакка 
сэтинньи 12 күнүгэр «Эппиэти 
эрэйэр эппиэт» диэн олохтоох-

тор иккистээн сурук бэчээттэп-

питтэрэ. 
Улуус баһылыга Александр 

Атласов олохтоохтор бу туру-

орсууларын тус хонтуруолугар 
ылан КУМИ-га балаһыанньаны 
сокуон хараҕынан көрөн сөптөөх-

түк быһаарылларыгар сорудах 

биэрбитэ. КУМИ салайааччы-

та В.Ю. Соловьев маны сиһи-

лии үөрэтэн, сокуон ирдэбилин 
тутуһан, чопчу быһаарыылары 
ылынан 2015 с. от ыйын 20 күнү-

гэр 1072-р №-дээх улуус баһы-

лыгын дьаһалын таһаартарда. 
Онно РФ сиргэ Кодексын 46-с 
ыст. 3-с пуунугар, гражданскай 

Кодексын 450 ыст. 5.2 пууну-

гар, сир учаастагын арендатын 
дуогабарыгар, 2014 с. ахсын-

ньы 19 күнүттэн «Об односто-

роннем расторжении договора» 
иһитиннэриигэ олоҕуран уонна 
аренднай төлөбүргэ эбээһинэс 
толоруллубатаҕынан Нам село-

тун Советскай уул. 2/1 №-дээх 
сир учаастагын Попов Михаил 
Петровичка арендалыыр дуо-

габары көтүрэргэ, арендатор бу 
сир учаастагын босхолууругар 
уонна ыраастыырыгар диэн ый-

ыллыбыт.
Онон олохтоохтор көрө итэ-

ҕэйбиттэринэн бу «Аҕабыыт 
аппатын» бүөлүүр учаастактан 
кутуллубут буор төттөрү тиэл-

лэн уу ааһарыгар усулуобуйа 
хааччылынна.

Бэйэ информ.

Күн-дьыл хайдах буоларын, 
ардах түһэрин-түспэтин билиэн 
баҕалаах элбэх. Хаһыаттар хам-
түм суруйаллар, интернет сото-

вай төлөпүөҥҥэ күн аайы биллэ-

рэр, аны ватсапка улуустарынан 
арааран биэрэр буоллулар. Онон 
халлааны курдат билэ олорор 
курдукпут. 

Холобур, бэнидиэнньиккэ 
ватсапка бээтинсэҕэ этиҥнээх, 
улахан ардах диэбитин иһин, 
отчуттар өрөөн хаалбыттара, 
ол күн ардах да түспэтэҕэ. От-

тооһуҥҥа өрөбүлү эрдэ биэрэр. 
Былырыын баччаҕа, бу күҥ-

ҥэ хайдах этэй диэн эһигини 
тэҥнээн, сэрэйэн, сэрэнэн аа-

спыкка тэҥнээн айылҕаны кыт-

та алтыстыннар диэн былыры-

ын атырдьах ыйын 1 күнүгэр 
киэһэ 7 чааска этиҥнээх ардах 
түһэн, чаҕылҕан сандааран сүр-

дээх этэ. Этиҥ ыалга, сайылык-

ка таарыйан хоромньу тахсы-

быта. 2 чыыһылаҕа Ылдьыын 
күн кыратык ардаабыта. 3-20 
чыыһылаҕа диэри ардаабатаҕа, 
буруо бөҕө этэ. 21-гэ сарсыарда 

9 чаастан киэһэ 9 чааска диэри 
сыыйа, күнү быһа ардаата. 22-30 
чыыһылаҕа диэри ардаабата. 31 
чыыһылаҕа киэһэлик 5 чаастан 
ардаан барда, хойукка диэри 
ардаата.

Былырыын 14, 19, 28 ыспаа-

һаптарга ардаҕа суох аһарбыта. 
От бөҕө оттоммута. Ити күннэргэ 
олох кыратык 1-2 күҥҥэ ардах 
таммалаан ылбыта, ол аахсыл-

лыбат.
Оҕуруокка, хортуоппуйга 

наадалаах ардахтары кэмчилэ-

эн түһэрэн кыһытар. Водопро-

водтарбыт да куйаас күннэри 
аһаран баран, бэрт кэмчитик 
хааччыйар. Соҕотох «Водовоз» 
массыынабыт абырыыр.

Дьэ, ол гынан тыаллаах, түү-

нүн тымныйан оҕуруокка мөл-

төх сайын буолла. Сайын үтүөтэ 
бүтэн эрэр. Оппут да хойутаан 
ситэн, атырдьах ыйыгар от хой-

доро буолуо. Айылҕа бэйэтэ бы-

һаарар - үүнээйитин, ардаҕын, 
тыалын, итиитин, тымныытын. 

К. ЕРЕМЕЕВ,
Кыһыл-Сыыр с.

Туруорсуу туолбут

«АҔАБЫЫТ АППАТА» 
ЫРААҺЫРДА

Күнү-дьылы билгэлээһин

БЫЛЫРЫЫН 
АТЫРДЬАХ ЫЙЫГАР...

2016 сылга Бүтүн Россия-

тааҕы тыа хаһаайыстыбатын 
биэрэпиһэ ыытыллар. Бу ула-

хан тэрээһиҥҥэ бэлэмнэнии 
чэрчитинэн кэлимсэ дьаһаллар,  
ааҕан таһаарыыга тирэх буолар 
кэккэ чахчылары чопчулааһын 
быйылгыттан соруктаахтык са-

ҕаланна. 
Соторутааҕыта улуус дьа-

һалтатыгар биэрэпис боппуру-

остарыгар киэҥ ыҥырыылаах 
мунньах буолан ааста. Манна 
улуус нэһилиэктэриттэн т/х 

специалистара, олохтоох нэһи-

лиэктэр сүрүннүүр специалис-

тара, сир үлэһиттэрэ, биэрэпиһи 
бэлэмнээн ыытыы комиссия чи-

лиэттэрэ, барыта 50-ча киһи, 
кыттыыны ылла. Мунньаҕы 
улуус баһылыгын бастакы сол-

буйааччы И.И. Сивцева, стати-

стика отделын сүрүннүүр спе-

циалиһа Н.И. Тарасова, т/х уп-

равлениетын начальнига Е.Е. 
Гоголев, биэрэпис уполномо-

ченнайа З.И. Новиков  иилээн-
саҕалаан ыыттылар. Кинилэр 
биэрэпис объектарын – кэтэх, 
бааһынай хаһаайыстыбалар, 
тыа хаһаайыстыбатын тэрил-

тэлэрэ, сиринэн, оҕуруотунан 
дьарыктанар биирдиилээн ур-

баанньыттар, кэтэх хаһаайысты-

ба тутар юридическэй сирэйдэр 
испииһэктэнэллэригэр, биэрэпис 
бюджетигэр, хаһаайыстыбаннай 
кинигэ толоруллуутугар тох-

тоон, итэҕэстэри-быһаҕастары 
ыйан туран, сүбэ-ама биэрди-

лэр. Холобура, чааһынай ыаллар 
уһаайбалара, хаһаайыстыба-

ларга сыһыарыллыбыт сир-уот 
докумуона ситэтэ суох, эбэтэр 
төрүт суох, ону таһынан, быра-

ҕыллыбыт сирдэр, таах турар 
уһаайбалар балаччалар эбит. 
Улахан нэһилиэктэргэ хаһаа-

йыстыбаннай кинигэлэр бириэ-

мэтигэр саҥардыллыбат буолан-

нар, ыарахаттары үөскэтэллэр. 
Бу чахчыларынан кыттааччы-

лар ыйытыыларыгар хоруй-

даатылар. Биэрэписчиттэргэ 
анаан бөһүөлэк иһинээҕи карта 
оҥоһуллуохтааҕын, хаһаайыс-

тыбаннай кинигэ ситэ толорул-

лубатын бэлиэтээн туран, ман-

на үлэни күүһүрдэргэ, чопчу-

луурга этилиннэ. Бэлэмнэнии 
быһыытынан,  2016 сыл кулун 
тутар, муус устар ыйдарыгар 
Салбаҥ нэһилиэгэр кэтээн кө-

рүү биэрэпиһин ыытарга сору-

дахтанна.   
Биэрэпискэ хомуллуохтаах 

дааннайдар суолталара улахан. 
Ол курдук, оҥорон таһаарыы 
дьиҥ баар чахчыта саҥа үлэ ми-

эстэтин таһаарарга тирэх буолу-

охтара. Төһө массыына, үлэ тэри-

лэ баарын туһунан сыыппаралар 
кредит уонна лизинг политика-

тын олохтуурга көмөлөһүөхтэрэ. 
Мэччирэҥ, ходуһа уонна ыһыы 
иэнин билии сири көдьүүстээх-

тик туһаныыга, кини быйаҥын 
байытыыга ылыллар дьаһалла-

ры көҕүлүөхтэрэ. Онон олохтоох-

тор хаһаайыстыбаннай кинигэҕэ 
баайгытын-дуолгутун суруйта-

ран чопчулаһаргытын  умнумаҥ.  
Л. НОГОВИЦЫНА

Биэрэпис – 2016

ТЫА СИРИН 
ОЛОҔУН ТҮСТЭЭРИ

БЭҔЭЇЭЭ...  
БҮГҮН...  

САРСЫН...
Улуус баһылыгын 

мунньаҕыттан 
бэлиэтээһиннэр

Улуус баһылыга ааспыт нэ-

диэлэҕэ ОДьКХ боппуруоста-

рынан Москваҕа баран кэлбит. 
Манна НКТЭ «Банк Москвы» 
ылбыт кредиттэрин туһаныы, 
төлөһүү боппуруостара ырытыл-

лыбыттар. Түгэнинэн туһанан 
билигин ититии ситимигэр уонна 
водопровод линиятыгар туттул-

лар полиэтиленовай турбалары 
оҥорор Зеленоград куоракка 
баар собуокка сылдьыбыттар, 
производство хаамыытын бил-

сибиттэр.
Бээтинсэҕэ үлэ уонна со-

циальнай харысхал министрэ 
А.Н. Дружинин тахсан кыр-

дьаҕастар дьиэлэрин инники 
дьылҕатын чопчуласпыт. Бил-

лэрин курдук, баһаарынай ирдэ-

билгэ эппиэттээбэтинэн билиҥ-

ҥи дьиэ икки төгүл сууттаһыы 
кэнниттэн биир сыл үлэлиири-

гэр көҥүл бэриллибит. Үлэ ми-

нистерствота икки варианы — 
Фрунзеҕа ситэ тутулла илик таас 
дьиэни ситэрэн, биитэр комби-

кормовай собуоту реконструкци-

ялаан — билсэн баран өссө үөрэ-

тэргэ диэн быһаарыныы ылбыт. 
*  *  *

Нам сэл. тулаайахтар дьиэ-

лэрин сваялара түспүттэр, эбии 
7 мөл. үп кэлиэхтээх. Атырдьах 
ыйыгар «Ветхое жилье» про-

грамманан дьиэни тутууга про-

куратура бэрэбиэркэ ыытыах-

таах, манна дьиэни ылбыт дьон 
докумуоннара үөрэтиллэр уонна 
тутууга үп сөпкө туһаныллыбыта 
хонтуруолланар.

*  *  *

КУМИ салайааччыта икки 
күннээх семинарга кыттыбыт, 
Үөдэй оскуолатын документаци-

ята ситэн ититэр системата, хо-

чуолунайа НКТЭ балансатыгар 
бэриллэр. КСК котельнайа ком-

мунальщиктар балансаларыгар 
бэриллиитигэр суһаллык сурук-
бичик үлэтэ үмүрүйүөхтээх. Аны 
НКТЭ ылбыт кредитигэр солуок 
оҥоһулларыгар административ-

най дьиэлэр эрэ барыахтарын 
сөбө ыйыллыбыт. 

*  *  *

ТХУ дааннайынан оттооһун 
сыллааҕы былааныттан ааспыт 
нэдиэлэҕэ 7,2% чөкөтүллүбүт, 
манна сорох нэһилиэктэр даан-

найдарын биэрбэккэ сылдьаллар. 
Онон бу нэдиэлэ түмүгүнэн суот-
учуот күүскэ бардаҕына оппут 
бырыһыана лаппа үрдүөхтээх.

*  *  *

Балаҕан ыйыгар 3 нэһилиэк-

кэ баһылыктарын, 6 нэһилиэккэ 
депутаттарын быыбардыахта-

ахтар. Онон ТИК нэһилиэктэр 
ИКМО-ларын мунньан мунньах-

таабыт, семинардар ыытыллал-

лар. Полиция дьиэтин иннигэр 
сквер оҥоһуллуохтаах, манна 
сулууспалыыр, байыаннай уон-

на гражданскай иэстэрин толо-

рууга тыыннарын толук уурбут 
биир дойдулаахтарбыт ааттара 
үйэтитиллиэхтээх.

*  *  *

Партизаҥҥа «Пункт сестрин-

ского ухода», ол эбэтэр кырдьа-

ҕастар балыыһаларын, өрөмүөнэ 
бу нэдиэлҕэ түмүктэниэхтээх, 
онтон штаттара өссө төгүл чоп-

чуланан, үбүлээһинэ чуолкай-

данан баран балаҕан ыйын 1 кү-

нүттэн үлэтэ саҕаланыахтаах. 
Бу Улуу Кыайыы 70 сылыгар 
улууспут үлэ уонна тыыл ве-

тераннарыгар бэртээхэй бэлэҕэ 
буолуохтаах.

Бэлиэтэннэ В. КАСЬЯНОВ

 От ыйын 27 күнүнээҕи ту-

ругунан, улуус үрдүнэн 6163,7 
га охсуллан, 5753 тн от бэлэм-

нэммит. Онон уопсай 37071 тн 
былаантан 15,5 % туолбут. Бу 
иһигэр тыа хаһаайыстыбатын 
тэрилтэлэрэ 556 га сири охсу-

буттар, 461,5 тн оттообуттар. 
Бааһынай хаһаайыстыбалар 
2379,2 га, 2361,5 тн бэлэмнээбит-

тэр. Чааһынайдар 3228,5 га, 2930 
тн оту оттообуттар. 

Нэһилиэктэртэн Салбаҥ бас-

таан иһэр. Нэһилиэк уопсай бы-

лаана 1608 тн эбит буоллаҕына, 
574 тн номнуо кэбиһэн олорор. 
Онон былаанын 35,7% оҥордо. 
Оттон саамай мөлтөх көрдөрүү-

лээх нэһилиэгинэн Хатыҥ Арыы 
буолар. 5429 тн былаантан 218 тн 
оттоон олорор, былаана 4 эрэ % . 

С.Д. НОВГОРОДОВА, т/х 
управлениетын кылаабынай 

агронома 

Оттооһун – 2015

ХАДЬЫМАЛ КЭҤИИР
Биһиги улууспут хас да нэ-

һилиэктэрэ улахан уу кэллэҕинэ 
эмиэ бараллар. Мин олортон II 
Хомустаах туһунан этиэхпин 
баҕарабын.

Бу нэһилиэк хас халаан уута 
иһэр диэн буолла да, кутталга 
барар. Ол курдук, баҕар улахан 
уу кэлиэ диэн малларын-сал-

ларын, таҥастарын-саптарын 
үөһэ таһаарартан, сүөһүлэрин 
үрдүк сиргэ күрэтэртэн, соро-

ҕор бэйэлэрэ куотартан хал бу-

оллулар. Хаһан эрэ истэн тура-

бын, кутталлаах сиргэ олорор 
нэһилиэнньэни куттала суох 
сиргэ көһөрүү туһунан дьаһал 
баарын. Онуоха олоҕуран эби-

тэ дуу, үөһээ, мыраан үрдүгэр, 
Сэргэлээх диэн сиргэ бөһүөлэк 
көһүүтэ саҕаламмыта. Арааһа, 
10-тан тахса сыл буолла. Көр, ол 
тухары билигин да нэһилиэнньэ 

100% көһө илик, көһүү олус бы-

таан. Ол бытаарыы сүрүн бири-

чиинэтэ үп-харчы кырыымчыга. 
Сорох техникалаах, туруу үлэ-

һит аймахтардаах, кыахтаах ыал 
көһүүлэрэ, биллэн турар, чэпчэ-

ки. Онтон үлэһитэ суох аҥардас 
дьахталлар, аны техниката суох 
ыал, техника кэпсэтиитигэр, 
онуоха хас хамсаныы аайы хар-

чы төлөһүүгэ олус ыарахаттары 
көрсөллөр.

Дьиҥинэн, маннык маасса-

бай көһүүгэ нэһилиэги ааһан, 
республика таһымнаах көмө-
өйөбүл көрүллүөн сөп курдук. Бу 
кыһалҕа ыал эрэ кыһалҕата бу-

олбатах, бу бүтүн улуус кыһал-

ҕата буолбатах дуо? Хаһааҥҥа 
дылы ылбат-биэрбэт дьаһанан 
олороллор?

З.И. ЕГОРОВА

ӨЙӨБҮЛ НААДА
Эрэйдээх этигэс

Оҕо сайыҥҥы сынньалаҥар, 
лааҕырдар аһыллыыларыгар тэ-

рээһин үлэлэр эрдэттэн ыытыл-

лыбыттара. Бу боппуруос улуус 
коллегиятын мунньаҕар муус 
устар ыйга көрүллүбүтэ уонна 
уураах тахсан бары туһааннаах 
тэрилтэлэр үлэни ыыталларыгар 
сорудахтаммыта. Быйылгы оҕо 
сайыҥҥы лааҕырдарын 1 уонна 2 
сменаларын үлэлэрэ түмүктэннэ. 
Икки смена устата Роспотреб-

надзортан көҥүл ылан барыта 
30 лааҕыр үлэлээтэ. Онно бары-

та 1398 оҕо хабыллан сынньанна. 
Онтон 2 лааҕыр стационарнай 
базаҕа -- «Лингва» 50 оҕо, «Эрэл» 
90 оҕо, 25 лааҕыр күнүскү ре-

жиминэн 1008 оҕо, 3 палаточнай 
лааҕыр 250 оҕону, Хатыҥ-Арыы 
оскуолатыгар 50 оҕо хонон оло-

рон сынньаннылар.
Лааҕыр 1-кы смената бэс ый-

ын 1-5 күнүттэн 25-30 күнүгэр 
дылы үлэлээтэ. Бастакы сменаҕа 
улуус оскуолаларыгар барыта 21 
лааҕыр 919 оҕону хабан үлэлээтэ, 
ол иһигэр 1 лааҕыр Партизан 
«Кустук» детсадыгар.

Онтон Үөдэй оскуолатын, 
Намнааҕы ДЮСШ, Намнааҕы 
педколледж лааҕырдара 2-с сме-

наттан үлэлэрин саҕалаатылар.
Күнүскү лааҕырдарга оҕо-

лор күҥҥэ иккитэ-үстэ, стаци-

онарнай лааҕырга күҥҥэ биэстэ 
аһыыллар. Күннээҕи менюлары-

гар первай, торуой бүлүүдэлэр, 
битэмииннээх соктар, сибиэһэй 
фрукта, оҕуруот аһа, бурдук 

оҥоһуктар, минньигэс астар ба-

аллар.
Лааҕырга сынньаммытын 

түмүгэр оҕо доруобуйата төһө 
тупсубутун, эбиллибитин, эт-
хаан өттүнэн төһө сайдыбытын 
медицинскэй үлэһиттэр кэтээн 
көрдүлэр. Онно оҕо улаатыыта, 
ыйааһына эбиллиитэ, илиитин 
күүһэ хонтуруолланар. Лааҕыр-

га сынньаммытын түмүгэр оҕо 21 
хонук устата доруобуйатын төһө 
тупсарбытый, эт-хаан сайдыы-

та хайдаҕый? Сынньаммыт оҕо 
85%-на эбиллии ылар, 15% оҕоҕо 
улахан уларыйыы суох.

Сайыҥҥы лааҕырдар үлэлэ-

ригэр Роспотребнадзор өттүттэн 
бэрэбиэркэ ыытыллар. Онно хас 
биирдии лааҕырга санитарнай 
ирдэбиллэри тутуһууну көрөбүт. 
Ордук остолобуойдар үлэлэри-

гэр болҕомто ууруллар. Ас хаа-

чыстыбатын туоһулуур докуму-

оннаах буолара, холодильникка 
харайыллара, астыырга усулу-

обуйа тэриллэн, бары ирдэбил 
сөптөөхтүк тутуһуллара хонту-

руолланар. Иһэр уу хаачыстыба-

та үчүгэй буолара хааччыллыах-

таах. Ол инниттэн лааҕырдарга 
бытыылкалаах ыраастаммыт 
ууну истилэр, туттар ууну «ак-

ватабс» таблетканан дезинфек-

циялааһын оҥоһуллар. Ол гынан 
баран, санитарнай ирдэбиллэри 
кэһиилэр, тутуспат буолуу баар. 

Лабораторнай анализ түмүгү-

нэн иһэр уу 2 лааҕырга хими-

ческэй састаабынан, 3 лааҕырга 
микробнай көрдөрүүтүнэн сани-

тарнай нуормаҕа эппиэттээбэт. 
Лааҕырдар остолобуойдарыгар 
63 астаммыт ас микробнай, хи-

мическэй анализка, калорийын 
көрдөрүүтүгэр бэрэбиэркэлэн-

нилэр. Ол түмүгэр, 3 лааҕырга 
астарын калорийа намыһах, 1 
лааҕырга С-битэмииннээһин си-

тэ оҥоһуллубат, лааҕыр кууку-

натыгар астаммыт 3 ас микроб-

най көрдөрүүтүнэн санитарнай 
нуормаҕа эппиэттээбэтэ булу-

лунна, 8,8% остолобуойга туттар 
иһиттэрэ-хомуостара кирдээх.

Бэрэбиэркэлэр түмүктэринэн 
лааҕырдар эппиэттээх үлэһит-

тэригэр барыта 23 администра-

тивнай боротокуол толоруллан 
ыстараап оҥоһулунна.

Оҕо сайыҥҥы сынньалаҥын 
3 сменатыгар өссө да 4 лааҕыр 
үлэтин салгыыр, онно 150 оҕо 
сынньаныа. Оҕолор лааҕырдарга 
астына сынньанан, тото-хана 
аһаан, сайыҥҥы каникуллара 
үчүгэй өйдөбүллээх буоларыгар 
баҕарабыт.

Е.В. КАНАЕВА,
Роспотребнадзор Намнааҕы 

территориальнай отделын 
начальнигын солбуйааччы

— Матрена Егоровна, «Эҥ-
сиэли» хаһыакка «Айар-кут 
Голливуд» туһунан кыра ыста-
тыйа тахсыбытын аахпыт бу-
олуохтааххын. Ааҕааччыларга 
элбэх боппуруос үөскээбит буо-
луохтаах. Дьэ, кэпсээ эрэ, ман-
нык лааҕыры арыйыы туһунан 
санаа эйиэхэ хайдах, хаһан кэл-
битэй?

— Мин 17 сааспыттан лаа-

ҕырга үлэлээбитим. Бэйэм омук 
тылын учууталабын (француз-

скай), бастаан лааҕырга баһаа-

тайынан 1999 сылтан үлэлээн 
саҕалаабытым. Онтон 2003 сыл-

тан старшай баһаатайынан са-

ҕалаан 2012 с. диэри Хамаҕат-

та «Лингва» республикатааҕы 
лааҕырыгар үлэлээн кэлбитим.

2006 сылтан миигин кытта 
одноклассницам, дьүөгэм Елена 
Валерьевналыын кини баһаатай 
көмөлөһөөччүтэ этэ, мин стар-

шай баһаатайынан улуустааҕы 
«Альянс» лааҕырга икки сезон 
устата 21 хонук үлэлээбиппит. 
Онтон 2011 с. «Киэһэлик» биэ-

риигэ үлэлии сылдьан Айаал 
— Георгий Матвеев миэхэ эти-

илээх тахсыбыта. Мин ол саҕа-

на уопуттаах, өр сылга оҕо сын-

ньалаҥ лааҕырыгар үлэлээбит 
буоламмын, «оҕолорго аналлаах 
творческай лааҕыр арыйыахха 
сөп» диэн эппитим. Инньэ гынан, 
Хамаҕатта «Лингва» лааҕырын 
базатыгар бастакы 2013-14 сс. 
лааҕырбытын арыйбыппыт. Бый-

ыл 2015 с. Хатыҥ Арыы орто ос-

куолатын базатыгар арыйдыбыт.
— Бу бырайыагыҥ олоххо 

киирэригэр эйиэхэ кимнээх сү-
бэ–ама, өйөбүл буолбуттарай?

— Бэйэм идеям буолан, хай-

дах эрэ судургу баҕайытык олох-

хо киирбитэ. Улаханнык кимтэн 
да сүбэ-ама ылбатаҕым.

— «Айар-кут Голливуд» диэн 
ааты хантан ылбыккыный?

— Аатыгар да этиллэрин 
курдук оҕо айар кутун, дьоҕурун 
сайыннарыы, онтон «Голливуд» 
диэн араас артыыстар, сулустар, 
киинэ сулустара мустар сирдэрэ 
Голливуд дэнэр дии уонна Хама-

ҕатта нэһилиэгин эмиэ «Голли-

вуд» диэн ааттааччылар, онтон 
тахсыбыта.

—  Лааҕыр үлэһиттэрин 
хайдах сүүмэрдээн ылаҕытый? 

Уопсайа билигин хас үлэһит-
тээххитий?

— Вожатскай хамаанда түм-

сүүлээх, өр сылга бииргэ үлэ-

лээбит хамаанда. Эрдэ эппитим 
курдук, миигин кытта 10-тан 
тахса сыл Максимова Елена Ва-

лерьевна үлэлээн кэллэ. Кини-

лиин лааҕырга үлэлиэн сөптөөх 
баһаатайдары сүүмэрдиибит. 
Үксэ баһаатайдарбыт пед. этэ-

рээтэ барыта лидер, актыбы-

ыс, урукку өттүгэр лааҕырга 

сылдьыбыт оҕолорбут. Лааҕыр-

га сылдьан номнуо оҕо салайар 
дьоҕурдааҕын бэлиэтии көрөбүт 
уонна кэлин салгыы үлэ ыыта-

быт. Билигин лааҕыр уопсайа 16 
үлэһиттээх.

— Эн санааҕар өссө бу бырай-
ыаккар туох саҥаны киллэриэх-
хин сөбүй?

— Саҕалаабыт үлэбитин сал-

гыы ыытабыт. Инники өттүгэр 
«виртуозная игра на хомусе», те-

атрализованнай представление-

нан олоҥхону арыйыы, онтон да 
атын санаалар киирэллэр.

— Оҕолорго лааҕырга кии-
рии конкурстаах дуо? Конкур-
стаах буоллаҕына ханнык ха-
йысхаҕа?

— Лааҕырга киирии конкурса 
суох, сыл устата «Ылдьаа ыч-

чаттарын» кытта араас уус-уран 
конкурстары ыытабыт. Онно 
кыайбыт оҕолор 75% чэпчэтии-

лээх эбэтэр 100% босхо эмиэ ки-

ирэллэр.
— Программаны, күннээҕи 

режими оҥороргор ыарахаттары 
көрсүбүтүҥ дуо?

— Күннээҕи режим барыта 
Роспотребнадзор ирдэбилигэр 
эппиэттиир гына оҥоһуллар 
уонна толоруллар. Програм-

мабын оҥорорбор ыарахатта-

ры көрсүбэтэҕим. Араас про-

граммалары холбоон «микстан» 
оҥоробун. Программабын «Ыл-

дьаа ыччаттарын» обществен-

най хамсааһын нөҥүө апроба-

циялыыбын. Сүрүн сыалым диэн 
оҕо дьоҕурун сайыннарыыга, 
личность быһыытынан иитии-

гэ буолар уонна мин бэйэм са-

наабар ыарахан подростоктары 
кытта үлэҕэ уопсай тыл булан, 
сөпкө тайанан үлэлиибин дии 
саныыбын.

— Билигин номнуо иккис 
сезоҥҥутун арыйан үлэҕитин 
саҕалаатыгыт. Хас оҕо сылдьа-

рый? Хас улуустан?
— От ыйын 20 күнүттэн атыр-

дьах ыйын 3 күнүгэр диэри 
лааҕыр үлэтин саҕалаата. Лаа-

ҕырга барыта 20 улуустан оҕо 
сылдьар. Бу лааҕыр үлэтин хай-

ысхата, темата бастакы сезонтан 
олох атын, барыта саҥа хайысха-

лаах ыытыллар. 
— Матрена Егоровна, кэп-

сээниҥ иһин махтал, инники 
былааныҥ, ааҕааччыга баҕа са-
нааҥ тугуй?

— Бу республиканскай 
лааҕыр үлэтэ ситимнээх, о.э. 
сыл устата хас каникул аайы 
арыллан ыытыллыан баҕарабын. 
Онтон онно арылларыгар Хатыҥ 
Арыы нэһилиэгэр оҕо дьоҕурун 
бары өттүнэн сайыннарар уус-
уран киин тутуллара буоллар. 
Өссө элбэх оҕо сайдыа этэ дии 
саныыбын.

Ааҕаачыларбар этиэм этэ — 
оҕону сайыннарыыга бэйэҕитин, 
оҕону хааччахтаамаҥ. Оҕо бары 
өттүнэн, о.э. дьоҕур-талаан эрэ 
буолбакка, бэйэ-бэйэни өйдөһүү, 
сыһыан, общественнай үлэҕэ, 
уопсайынан олохтон чаҕыйбат 
буола улаатар. Биһиги сыллата 
үтүө санаа акцияларын ыытабыт. 
Ол курдук, Искраттан төрүттээх 
Хамаҕаттаҕа олорор коллегабыт 
Парникова Юрчана Юрьевна 
кэргэнэ Парников Петр Афана-

сьевич, 4 оҕолоох ыал, билигин 
Омскай куоракка донор кэтэһэ 
сытар. Бу дьиэ кэргэҥҥэ көмө-

лөһөр сыаллаах улахан концер-

пытын атырдьах ыйын 2 күнү-

гэр оҥоруохпут. Нам улууһун 
ытык-мааны дьонун концерпы-

тыгар ыҥыран туран, сэмэй кы-

лааттарын киллэриэхтэрэ диэн 
эрэнэбит.

Н.Д. СИВЦЕВА, 
обществ. корреспондент, 

Аппааны бөһ.

Улуус баһылыгын колонката

ААСПЫТ НЭДИЭЛЭҔЭ

«Дьиэ кэргэн, таптал, бэриниилээх буолуу күн» чэрчитинэн,  
улуустааҕы дьахталлар сэбиэттэрэ, социальнай-реабилитационнай 
киин, «Чөл буолуу» обществота «Дьиэ кэргэн волейбола» диэн тирии 
мээчик күрэҕин тэрийэн ыыттылар. Күрэх «Чөл олох – хас биирдии 
дьиэ кэргэҥҥэ» диэн девизтээх ыытылынна. 

Манна Үөдэйтэн Дягилевтар, 1 Хомустаахтан Охлопковтар, Нам-

тан Матвеевтар, Шелковниковтар, Сидоровтар, Эверстовтар, Хатыҥ 
Арыыттан Соловьевтар, Модуттан Сандулиннар оҕолорун кытта кэ-

лэн көрдөөх, тыҥааһыннаах, интэриэһинэй оонньууну көрдөрдүлэр.
Түмүгэр бастакы миэстэни Сандулиннар, иккиһи Охлопковтар, 

Шелковниковтар, үсүһү Дягилевтар ыллылар. Кинилэргэ тэрийээч-

чилэр кубоктара, мэтээллэрэ, дипломнара туттарылынна. Итиэннэ 
Ил Түмэн тепутата А.Р. Винокурова, «Электра» маҕаһыын директора 
И. Винокуров, Нам улууһун дьиэ кэргэнин уонна ыччат политикатын 
отделын, «Чөл буолуу» общество анал бириистэрэ бэлэхтэннилэр. 
Маны тэҥэ бастыҥ оонньооччуларга анал ааттар иҥэрилиннилэр. Ол 
курдук Семен Баишев – «Лучший нападающий», Дягилев Алексей 
– «Лучший защитник», Соловьев Аркадий – «Лучший подающий», 
Сандулин Николай – «Лучший разыгрывающий», Соловьев Оскар 
– «Самый юный игрок». Аҕам саастаах Клара Иннокентьевна Мат-

веева уонна  Дягилев Дмитрий Афанасьевич ыччаты кытта тэҥҥэ 
оонньоон, мустубуттарга дьоһун холобур буоллулар. 

Л. НОГОВИЦЫНА 

Чөл олох – олохпут түһэ

ДЬИЭ КЭРГЭНИНЭН – 
ВОЛЕЙБОЛГАРоспотребсоюз 

иһитиннэрэр САЙЫҤҤЫ 
ЛААҔЫРДАРГА

МОТО КУО: 
«ОҔО САЙДЫЫТЫН 
ХААЧЧАХТААМАҤ!»

Бэһис чиэппэргэ

Ааҕааччы, дорообо!
Бэс ыйыгар халлааммыт сө-

рүүн буолан от ыйыгар оппут 
саҥа ситтэ, онон ходуһаҕа тах-

сыы быйыл хайа да дьыллааҕар 
бытаарда. Бааһынай хаһаайыс-

тыбалар, чааһынай отчуттар 
ходуһаларыгар от үүнүүтүн кө-

рөн, билгэлээн баран оттуулла-

ра өйдөнөр, графикка эрэ кии-

риэх диэн кылгас оту оҕустаран 
уопсай ахсааҥҥа сүүйтэрэриҥ 
өйдөнөр. 

Ол эрэн маннык былдьаһык-

таах күннэргэ от үүнэрин кэтээн 
сотору кэминэн кэлим ардах-

тарга мэһэйдэтэри умнумуохха 
наада. Ордук чааһынай секторга 
кырдьаҕастарбыт сүөһү иитии-

тин ыарахан үлэтиттэн туора-

аннар, эдэрдэр сүөһүнү эһэннэр 
улууска, республикаҕа сүөһүбүт 
ахсаана лаппа аччаата. Мин са-

ныахпар, кэмигэр оҕолорбутун, 
ыччаттарбытын сүөһү үлэтигэр 
сыһыарбакка, бука бары үрдүк 
үөрэхтээх эрэ буоллахпытына 
сатанарын курдук психологи-

ябыт уларыйан манна балачча 
сабыдыаллаах буолла.

Уопсайынан, оҕону үлэҕэ 
иитиигэ дьиэ кэргэн таһымыгар 
улахан алҕастар уонна бытаары-

ылар бааллар. Киһи ходуһаларга 
кыралыын-улаханныын оттуу 
сылдьар дьиэ кэргэни көрдө-

ҕүнэ санаалыын үөрэҕин, ман-

нык ыалга үлэһит оҕолор араас 
куһаҕан дьаллыктарга сысты-

баттар, харчы хантан кэлэрин 
билэ үөрэнэллэр, онтукалара 
кэлин олохторугар туһалаах 
буолар. Оттон наар бэлэмҥэ, 
үөрэммит, төрөппүттэн харчы-

ны ыган ылааччы ыччаттар отой 
атын дьылҕаланаллар. 

Ханнык баҕарар үлэҕэ, чу-

олаан от үлэтигэр, оҕолоргутун 
отой кыра саастарыттан илдьэ 
сылдьыҥ, үлэҕэ, олоххо эппиэ-

тинэстээх буоларга уһуйуҥ, ол 
кэлин уон оччонон үтүө өттүнэн 
толуйуоҕа. 

Александр АТЛАСОВ

Быйыл сайыммыт бэс ыйыгар 
лаппа сөрүүн этэ, оттон от ыйа 
олуһун курааннаан ханна баҕа-

рар ойуур баһаара тахсар кут-

тала улаатта. Республика үрдү-

нэн ойуур баһаара хас да улуус-

ка бэлиэтэммитинэн сибээстээн 
улууспут баһылыга А.П. Атла-

сов от ыйын 13 күнүттэн 1054 
№-дээх «О ведении противопо-

жарного режима  на территории 
Намского улуса» диэн дьаһала 
таҕыста. Манна улуус олохтоох-

торо тыаҕа тахсыылара, аһаҕас 
уоту уматыылара, дьиэ таһыгар 
бөҕү уматаллара бобулунна, кы-

ра оҕолору көрүүтэ-истиитэ суох 
дьиэҕэ хаалбаттарыгар, ситэри 
умуллубатах табах тобоҕун, ис-

пиискэни мээнэ бырахпаттары-

гар, ханна баҕарар сылдьарга 
баһаартан сэрэхтээх буолууну 
күүһүрдэргэ диэн этиллэр. 

Быйыл улууспут үрдүнэн 14 
баһаар бэлиэтэннэ, былырыын 
баччаларга 16 баһаар тахсыбыта. 
Улууска ойуур умайыыта икки-

тэ таҕыста, биирэ 0,1 га сиргэ 1 
Хомустаахха, иккиһэ 3 га сиргэ 
2 Хомустаахха. 

Баһаар тахсар түбэлтэтигэр 
суһаллык, чопчу аадырыһын ый-

ан туран, стационарнай телефон-

тан 01, сотовай телефонтан 010 
нүөмэрдэргэ биллэрэҕит. Хаһан 
баҕарар, туохха баҕарар ураты 
болҕомтолоох буолуҥ!

Намнааҕы баһаары утары 
охсуһар сулууспа этэрээтэ

«01» сэрэтэр

СЭРЭХТЭЭХ БУОЛУОҔУҤ!

1943 сыл сайыныгар буолбут 
Курскай Тоҕойго кыргыһыы, 
Аҕа дойду сэриитин хаамыы-

тыгар биир ураты суолталаах 
киирсиинэн ааҕыллар. Икки өт-

түттэн 4 мөл. киһи кыттыбыт. 
Элбэх хаан тохтуулаах кыр-

гыһыы түмүгэр аҥардас Саха 
сириттэн 985  саллаат сырдык 
тыыннара быстыбыта. Ол иһи-

гэр биһиги эһэбит, хос эһэбит, 
хос-хос эһэбит Аммосов Хри-

стофор Васильевич.
2006 сыллааха олохтоох по-

эт В.В. Ушницкай — Сэки «Бил-

либэт саллаат саҥата» хоһоо-

нун ааҕан баран, ыраах дойдуга 
уҥуоҕа хаалбыт мин эһэм саҥата 
буолуон сөп дии санаабытым, 
хайаан да чуолкайдыыр, тиһэҕэр 
тириэрдэр, сүгүрүйэр соругу ту-

руорбутум.
Эһэбит 1942 сыллаахха Сал-

баҥтан сэриигэ ыҥырыллыбы-

та. Ол кэмҥэ 36 саастааҕа, 96 
саастаах аҕалааҕа, биир алта-

тыгар сылдьар кыыс оҕолооҕо, 
бииригэр сылдьар уол оҕолооҕо, 
ыалдьа сытар кэргэннээҕэ, сэ-

риигэ барбытын кэннэ кэргэнэ, 
уолчаана ыалдьан өлбүттэр. 
Ийэбит тулаайах хаалбыта. Ий-

эбит: «Эбэм Дьэбдьиэй, эһэм 
Баһылай баар буолан, аччык-

тыыры билбэтэҕим, тыыннаах 
хаалбытым», - диэн махтана ах-

тар. Кини дьолугар, эбэтэ, эһэтэ 
уһун үйэлээх буолан, ийэбит 
ыал буолбутун кэннэ өлбүттэр. 
Эһэбитин кытта убайа Ньукулай 
сэриигэ барбыта. Кэлин быраата 
Миитэрэй сэриигэ ыҥырыллы-

быта. Убайдаах быраата тыын-

наах эргиллибиттэрэ.
Эһэбититтэн биир сурук 

кэлбитэ диэн кэпсииллэрэ. 
«Төгүрүктээһиҥҥэ сытабыт, 
кыысчааммын быраатым, кө-

рөөр, өстөөҕү кыайыахпыт» 
диэн суруйбут. Сурук, хомойуох 
иһин, сүппүт. «Саллаат Аммо-

сов сураҕа суох сүттэ», - диэн 
биллэрии кэлбит. Ийэбит «Аҕам 
тыыннааҕа буолуо», - диэн хой-

укка дылы эрэнэрэ, кэтэһэрэ.
1996 сыллаахха тахсыбыт 

«Мэҥэ таас» кинигэҕэ «Х.В. Ам-

мосов сураҕа суох сүппүт» уонна 
«Курскай уобаласка Поныров-

скай оройуоҥҥа көмүллүбүт», 
- диэн икки суруллуу киирбит 
этэ. Ону чуолкайдаары, Подоль-

скайга оборона Киин архыы-

быгар суруйбуппутугар эппиэт 
кэлбитэ. Аммосов диэн буолбак-

ка «Х.В. Аносов Никольскай си-

ригэр Поныровскай оройуоҥҥа, 
Курскайга көмүллүбүт», - диэн. 
Онтон Поныри военкоматын 
кытта уһун кэмнээх суруйсуу 
саҕаламмыта.

2-с Никольскай дэриэбинэтэ 
Первомайское диэн уларытыл-

лан ааттаммыт, биһиги эһэбит 
көмүллүбүттэр испииһэктэригэр 
киирбэтэх. Ону ааһан араспа-

анньата сыыһа суруллан туспа 
мэһэй буолбута. Ол курдук уон 

сыл устата суруйса, быһаарса 
сатаан баран, Кыайыы 70 сылы-

нан сибээстээн, хайаан да тиий-

иэххэ, көрүөххэ, сүгүрүйүөххэ 
диэн сыал-сорук туруоран, ыҥы-

рыы тутан, икки сиэнэ – Мар-

гарита, Елена, хос сиэнэ Нонна, 
хос-хос сиэнэ Максим Курскай 
сиригэр баран кэллибит.

Эһэбит аатын-суолун үйэ-

лээх өйдөбүнньүккэ суруйбут-

тарын илэ харахпытынан көрөн 
олус үөрэн, долгуйан, киэн тут-

тан кэллибит. Дойдутун буорун 
куттубут, сибэкки дьөрбөтүн 
уурдубут. Первомайскай ос-

куолатын музейын көрдүбүт. 
Үөрэнээччилэри кытта парад-

таан хаамыстыбыт, саллаат-

тар көмүллэ сытар сирдэригэр, 
«Скорбящая мать» бэлиэҕэ си-

бэкки дьөрбөтүн, веноктары, 
гирлянданы уурдубут. Ол кэн-

нэ оҕолору, олохтоохтору, ты-

ыл үлэһиттэрин кытта Кыайыы 
күнүн олохтоох кулууп дьиэти-

гэр бэлиэтээтибит. Бэйэбит аап-

пытыттан эҕэрдэ сурукпутун, 
оскуола музейыгар бэлэхпитин 
туттардыбыт. Ырыа, хоһоон 
толордубут, хомуска оонньо-

он иһитиннэрдибит. Олохтоох 
музейга улууспут туһунан ки-

нигэлэри, сувенирдары, эһэбит 
хаартыскатын, муспут докумен-

нарбыт копияларын бэлэхтээти-

бит. Өссө биир үөрүүлээҕэ, ыраах 
Сургуттан бу сиргэ көмүллэ сы-

тар, эһэбитин кытта бииргэ сэри-

илэспит И.И. Друзь кыыһын Ма-

рия Ивановнаны, сиэнэ Тамара-

ны кытта билистибит. Аҕаларын 
көмүллэ сытар сирин  былырыын 
буланнар, быйыл иккис сыры-

ыларын кэлбиттэр. Эһэлэрбит 
кыргыһыы толоонугар биир күн, 
от ыйын 6 күнүгэр сырдык тыын-

нара быстыбыт. Олохтоохтор 

«Хаһан да буойуннар дьонноро 
кэлэ иликтэрэ, эһиги олус ыраах 
сиртэн кэлбиккит», - диэн соһуй-

дулар да, үөрдүлэр да.
Улуус киинигэр Понырига 

Курскайдааҕы кыргыһыы му-

зейыгар, ыам ыйын 7 күнүгэр са-

ҥа аһыллыбыт мемориалга, «Ан-

гел мира» комплекска, артилле-

ристарга, танкистарга аналлаах 
өйдөбүнньүктэргэ сырыттыбыт. 
Киэһэ олохтоохтору кытта Кыа-

йыы салютун көрдүбүт, оройуон 
баһылыга В.С. Торубаров при-

емнаата, «Обелиски земли По-

ныровской» кинигэ бэлэхтээтэ. 
Итинник өйдөбүнньүк биһиги 
улууспутугар тахсыан сөп эбит 
дии санаатым.

Билигин да сураҕа суох сүп-

пүт биир дойдулаахтарбыт эл-

бэхтэр. Кинилэри киин архыып-

тан, интернет көмөтүнэн араас 
сайтартан көрдөөн булуохха сөп 
эбит. Көмүллэ сытар сирдэригэр 
тиийэн сүгүрүйүү биһиги ытык 
иэспит. Эйэлээх олох иһин сэрии 
толоонугар охтубут хас биирдии 
саллаат хорсун быһыыта умнул-

лубатын!
М.Е. ОХЛОПКОВА, Хамаҕатта

КУРСКАЙТАН — 
ҮӨРҮҮЛЭЭХ СОНУННААХ

Биһиги аҕабыт Николай 
Алексеевич Яковлев Амма орой-

уонун Бөтүҥ нэһилиэгэр ахсын-

ньы 18 күнүгэр 1923 сыллаахха 
бааһынай дьиэ кэргэнигэр тө-

рөөбүтэ. Кини аҕата, Никифоров 
Иван Васильевич, Хотуйа үрэҕэр 
баар Курун күрүө диэн сиртэн 
төрүттээх, Елисей Кириллин 
диэн Хотуйа баайын аймаҕа этэ.

1924 с. аччыктааһынтан ыал-

дьан өлөөрү сытан, Иван Васи-

льевич соҕотох уолун (биһиги 
аҕабытын) Яковлев Алексей Се-

менович диэн оҕото суох киһиэхэ 
ииттэрэ биэрэр.

1937 с. биһиги аҕабыт Бөтүҥ 
нэһилиэгин 4 кылаастаах ос-

куолатын бүтэрэн баран, Ам-

ма 7 кылаастаах оскуолатыгар 
үөрэҕин салгыы киирэр. Үөрэнэр 
баҕаттан күн аайы Бөтүҥтэн 
Аммаҕа дылы 10 км сири сатыы 
сылдьар. Сүрэҕин баҕатынан 
уонна санаатын күүһүнэн 1941 
с. 7 кылааһы бүтэрэр.

1941 с., бэс ыйыгар, партия 
уобаластааҕы комитетын ыҥы-

рыытынан биллэр революционер 
Кралин Алексей Алексеевич 10 
орто бааһынай уонна уус дьиэ 
кэргэттэрин уонна аймахтарын 
Амма улууһуттан Кэбээйигэ «ба-

лыкка» көһөрүүнү тэрийэр. 
Кинилэр ортолоругар баал-

лара: Абаҕа нэһилиэгиттэн Мол-

чановтар уонна Наҕабыыһыннар 
дьиэ кэргэттэрэ, «Кыһыл кэк-

кэ» колхоһуттан Афанасьевтар, 
«Чапаев» колхозтан Дьаакыбы-

лаптар уо.д.а. Бу дьон 1941 сыл 
от ыйыгар баар-суох хаһаа-

йыстыбаларын атыылаан, дьиэ 
бытархай малларын уонна сүө-

һүлэрин илдьэ ыраах айаҥҥа 
туруммуттара. Таас-Тумус диэн 
сиргэ кинилэр атырдьах ыйы-

гар тиийбиттэрэ. Онно Яковлев 
Алексей Семеновичка Аппаайы 
диэн (Таас-Тумустан 10-ча км 
соҕуруу, Азаровтар Кыба диэн 
учаастактарыттан чугас) учаа-

стагы анаабыттара. Кэлин ону 
Дьаакыбылап алааһа диэн аат-

таабыттара.
1943 сылга дылы биһиги аҕа-

быт Николай Алексеевич Куокуй 
(Арҕас) нэһилиэгэр Кэбээйигэ 
балык собуотугар үлэлээбитэ. 
1943 с. кулун тутар 25 күнүгэр 

Кыһыл Аармыйа кэккэтигэр 
ыҥырыллан Дальнай Востокка 
барбыта. Сулууспалыы барар 
туһуттан, төрөөбүт сылын 1921 
сылга (2 сылы сааһыгар эбэн) 
уларыппыта. Кыһыл Аармыйа 
киниискэтигэр уонна бары ар-

хыып докумуоннарыгар кини 
төрөөбүт күнэ-ыйа — ахсынньы 
18 күнэ 1921 сыл диэн сурулла 
сылдьар.

1946 с. Кыһыл Аармыйа кэк-

кэтиттэн демобилизацияланан 
баран, аҕабыт Таас-Тумуска 
төннөн кэлэн урукку үлэтигэр 
киирбитэ. Ол кэмҥэ кини иип-

пит аҕатын Алексей Семенович 
дьиэ кэргэнэ дойдутугар Аммаҕа 
төннүбүтүгэр түбэһэр, ол да 
буоллар биир сылга хаалан үлэ-

лииргэ быһаарынар. Ол кэннэ 
кэргэн ылан, бу дойдуга олох-

суйа хаалар.
Кулун тутар 17 күнүгэр 1949 

с. Кэбээйигэ балык собуотун 16 
нүөмэрдээх бирикээһинэн, аҕа-

быт Таас-Тумуска балык со-

буотун Бүлүүтээҕи учаастагар 
балык тууһааччы маастарынан 
ананар уонна 1949, 1950 сыллар 
сайыннарын Бүлүү өрүс баһыгар 
балыктааһыҥҥа үлэлээн атаа-

рар. Ол кэмҥэ балыктыы уон-

на бултуу сылдьан Бөргөттө 
үрэҕэр (Собо-хайа күөлүгэр) 
уонна Өйүмэ күөлүгэр Ойуун-
хайа тэллэҕэр (промышленнай 
бөһүөлэк) уу үрдүгэр сир ан-

ныттан оргуйан өрө биэрэ турар 
гааһы (грифоны) көрөр уонна ол 
туһунан 1950 с. Дьокуускайдаа-

ҕы геология салалтатыгар сурук 
ыытар.

Бу кэнниттэн, хардары-та-

ары суруйсуу түмүгэр, киниэхэ 
тохсунньу 10 күнүнээҕи 1951 с. 
суруллубут сурукка хайдах уу 
уонна гаас боруобатын лиитэрэ 
аҥара бытыылкаҕа уонна туой 
буор боруодатын анализ ылан 
ыытарыгар ыйыы-кэрдии  оҥо-

роллор.
Кини уу боруобатын Өйүмэ 

күөлүттэн уонна Бөргөттө 
үрэҕиттэн ылан ыытар. Ити бо-

руобаны Дьокуускайга уонна 
Ленинградка (ЯФАНИ ВСЕГИ) 

чинчийэллэр.
1952 сыл кулун тутар 21 кү-

нүгэр аҕабыт Бөргөттө үрэҕэр 
(салаатыгар) гаас баарын, оттон 
Өйүмэ күөлүгэр суоҕун туһунан 
Дьокуускайдааҕы государствен-

най геологическай салалта МГ 
ССРС кылаабынай геологыттан 
А.К. Бобровтан уонна хай а тех-

ник-геологын сайаапкалыыр 
партиятын начальнигыттан С.С. 
Платоновтан официальнай би-

гэргэтии ылар.
ЯГГУ 1952 с. ньиэби уонна 

гааһы чинчийэр үлэ саҥа хай-

ысханы ылыммытынан Өлүө-

хүмэ улууһун Нуучча үрэҕэ бө-

һүөлэгиттэн ыараханы үүттүүр 
станоктар биригээдэлэрэ, Данья-

ров Б.М. салалтатынан, Бүлүү 
өрүс баһыгар (Таас-Тумуска) 
көһөрүллэн аҕалыллар.

Өссө олунньу 13 күнүгэр 1951 
с. биһиги аҕабытын бурильщик-

тар курстарыгар ыҥыраллар. 
Онно үөрэнэн бүтэн, бэс ый-

ын 10 күнүттэн 1952 с. үлэтин 
84 №-дээх ньиэби чинчийэр 
партияҕа саҕалыыр. Эмиэ бу 
сылга Таас-Тумус нэһилиэгин 
территориятыгар колонковай 
үүттээһини (Ш.А. Сендюков от-

чуотуттан) уонна сейсмическэй 
устууну (М.А. Гудкова уонна 
М.И. Дорман отчуоттарыттан) 

1955 сылга дылы ыыппыттара.
Б у  ү л э л э р  т ү м ү к т э р и -

нэн, бэс ыйын 5 күнүгэр 1955 
с. Уус-Бүлүүгэ скважина Р-1 
үүттээһини саҕалыыллар.

2574 миэтэрэ дириҥнээх Р-1 
үүттээһиҥҥэ авария буолар 
— инструмент быстан, станок 
килииннээн кэбиһэр. Өрөбүл 
күн, алтынньы 16 күнүгэр 1956 
с., 2 ый устата чуумпуруу кэн-

ниттэн, сарсыарда эрдэ, 6 чаас 
саҕана, чугастааҕы тыа уонна 
Таас-Тумус нэһилиэгэ буровой-

тан (үүттүүр станок) иһиллэр 
тыастан уһуктар. Ити гаас кэ-

лиитэ этэ!
М а ҥ н а й  г а а с  4 9 - 5 9  а т-

мосфералаах күүһүнэн фон-

танныы тыгар, онтон 70-75 
атмосфералааҕынан сууккаҕа 2 
мөл. куб. миэтэрэҕэ тиийэр. Ал-

тынньы 13 күнүгэр 12 чааска 
туой суурадаһына барыта гаа-

һынан өрө ыһыллар, уу уонна 
туой буор вышкаҕа хам тоҥон 
хаалар. Кылгас бириэмэ иһигэр 
ньиэби чинчийээччилэр вышка-

лара сир анныттан тахсар туой 
буорунан иһиирэ турар буолар. 
Тугу гыныахха?! Маны хайдах 
уодьуганныахха сөбүй?!

Бүлүү өрүһүн саҕатыгар гаас 
саппааһа арыллыбытын туһунан 
үөрүүлээх сонуну Саха сирин 
салалтатыгар иһитиннэрэргэ, 
бастатан туран, биһиги аҕабы-

тын оройуон киинигэр Кэбээйигэ 
ыыппыттара.

Алта күнүнэн вышканы су-

улларарга быһаарбыттара, анал 
полиспажнай тростар систе-

маларын суулларбыттара. Ол 
да буоллар, вышкаттан фонтан 
курдук ыһылла турбута, онтон 
гаас боруобатын кэмигэр ылары 
ситиспиттэрэ.

Олох кылгас бириэмэ иһи-

гэр, сэтинньи 3 күнүгэр, Б.М. 
Даньяров биригээдэтэ хонтуора 
кылаабынай инженерин И.Ф. Ба-

бенко салайыытынан фонтаҥҥа 
икки өттүнэн сабыллар анал ар-

матура туруорбуттара. Онтон 
итини барытын саҥаттан икки 
өттүнэн ойоҕоһунан гаас сүүрэр 
сирдээх оҥорбуттара уонна ону 

умаппыттара. Бүтэһигэр күөх 
төлөн умайбыта. Тохсунньу 19 
күнүгэр, 1957 с. гаас фонтанын 
нэһиилэ туус суурадаһынынан 
тохтоппуттара.

1956 сыл сааһыгар биһи-

ги аҕабытын Кэбээйи оройу-

онун Таас-Тумус нэһилиэгэр 
Ленскэйдээҕи сельсовет пред-

седателинэн талбыттара. Бу 
дуоһунаска кини 1957 с. кулун 
тутар 7 күнүгэр дылы үлэлээ-

битэ. Оттон кулун тутар 25 кү-

нүттэн эмиэ бу ый 19 күнүнээҕи 
84 №-дээх бирикээһинэн, ки-

ни 4-с разрядтаах үүттүүр би-

ригээдэҕэ рабочайынан үлэҕэ 
көһөрүллүбүтэ.

1958 сыл тохсунньутугар про-

фсоюз уопсай мунньаҕын быһаа-

рыытынан, Николай Алексеевич 
геология үлэһиттэрин рабочай-

дарын профсоюһун аатыттан 
Дьокуускайга буолар 2-с терри-

ториальнай конференцияҕа де-

легатынан талыллыбыта. Онно 
кинини 1958 сыл ыам ыйын 12 кү-

нүгэр Москваҕа ыытыллар ССРС 
геологияҕа үлэһиттэрин профсо-

юзтарын 3 съеһигэр делегатынан 
талбыттара. 1959-1950 сыллар-

га кини геология профсоюһун 
Киин Комитетын 4-с съезтээҕи 
пленумугар кыттыыны ылбыта. 
Бу туһунан сиһилии Саха авто-

номнай ССР геологияҕа үлэтин 
профсоюзтарын бастакы пред-

седателэ Евмененко Александр 
Иванович билэр.

1959 сыл кулун тутар 14 
күнүгэр биһиги аҕабыт Уус-
Бүлүүгэ гаас саппааһын арый-

ыыга уонна чинчийиигэ актыы-

бынай кыттыытын иһин Данья-

ров Б.М., Кошелев П.И., Булыгин 
Н.П., Рудых П.М. кытта сэргэ 
правительственнай наҕараадаҕа 
тиксэн, «Бочуот Знага» уордьа-

нынан уонна «ССРС геологиятын 
туйгуна» бэлиэнэн наҕараада-

ламмыта.
Биһиги аҕабыт Ленскэй уон-

на Уус-Бүлүү сельсоветыгар ха-

ста да депутатынан 1963, 1965 
сыллардаахха талылла сылдьы-

быта, ол да иһин киниэхэ норуот 
«депутат» диэн ааты иҥэрбитэ.

Уола Василий ЯКОВЛЕВ-
Күн Баһылай

Улуу Кыайыы 70 сылын көрсө

® ГКУЦПП РС(Я) в МР «Намский улус» напо-

минает о том, что прием документов на возмещение 
затрат для субъектов малого и среднего предпри-

нимательства по мероприятию:
с 15 июля  по 15 августа   2015 г. 
«Субсидирование  части затрат субъектов малого 

и среднего предпринимательства, осуществляющих 
деятельность в сфере производства товаров (работ, 
услуг), оказания услуг населению в сферах: речные 
пассажирские перевозки, бытовые услуги на селе, 
лекарственное обеспечение в арктических и север-

ных районах, по уплате процентов по кредитам, при-

влеченным в российских кредитных организациях» 
Прием осуществляется по адресу: с. Намцы ул. Ст. 

Платонова, 17 (здание РОСГОССТРАХ). Справочная 
информация: тел/факс 41-8-03 моб. 89248737751 
Бугаев Б.Б.

Бииргэ үөрэммит, үөрэппит оҕобутугар 
Булдакова (Кокорева) Наташаҕа, кини дьиэ 
кэргэнигэр, аҕатыгар тапталлаах кэргэнэ, 
ийэлэрэ, эбэлэрэ

КОКОРЕВА
Розалия Алексеевна

ыарахан ыарыыттан күн сириттэн барбытынан 
дириҥ кутурҕаммытын тиэрдэбит.

2005 с. выпуск, кыл. сал. Петрова А.И.

Бу дьыл от ыйын 
27 күнүгэр оҕобут, бы-

рааппыт, убайбыт По-

тапов Сеня – Сэмэн-

чикпит бу орто дой-

дуттан олус соһумар-

дык, хомолтолоохтук 
барбыта номнуо биир 
сылын туолар.

Киэһэ хойут табаарыһыттан 
«массыынабын ыла бардым» диэн 
үөрэн-көтөн бакаалаһан тахсан 
барбыта эрэ баар. Аны ол тахсан 
барбытын курдук үөрэн-көтөн «до-

рооболоруҥ, мин кэллим» диэбэт.
Сэмэнчик 1984 с. тохсунньу 

4 күнүгэр биһиги дьиэ кэргэҥҥэ 
иккис оҕонон күн сирин көрбүтэ. 
Кыра оҕо эрдэҕиттэн үөрэ-көтө 
сылдьара, юмордаах, элбэх таба-

арыстардаах, сэмэй майгылаах 
этэ. Кини үтүөтэ, үлэһит бэрдэ, 
ханна да үлэлээтэр наар үлэтигэр 
хайҕанара. Сэмэнчикпит ханнык да 
үлэттэн чаҕыйан турбат этэ, ылын-

нарыылаах тыллаах буолан бииргэ 
төрөөбүттэрин, бииргэ алтыһар та-

баарыстарын түмэ тардар, салайар 
дьоҕурдаах этэ. Ким да көрдөстүн 
онно барытыгар көмөлөһөн дьон-
сэргэ махталын ылара. Сэмэнчик-

пит тиһэх күнүгэр дылы биһиги 
дьиэ кэргэн тулхадыйбат туллар 
тутааҕа этэ: муус ылыыта, от от-

тооһуна, хотон үлэтэ барытыгар 
кини илиитин сылааһынан ааһара. 
Оҕобут Орто дойдуга төрөөн ыал 
буолбакка, кэннититтэн кэнчээри 
ыччаттарын хаалларбатаҕа, киэҥ 
билиитин, дириҥ толкуйдаах өйүн 
санаатын ситэ туһаммакка олохтон 

эрдэ күрэммититтэн олус хомой-

обут, курутуйабыт, суохтуубут. 
Бу түбэлтэҕэ бииргэ сылдьыспыт, 
тыыннаах хаалбыт табаарыста-

ра, биир сылы быһа ханна-хайдах 
сылдьыбыттарын биһиэхэ кэлэн 
кэпсээбэтэхтэриттэн олус хомой-

обут.
Бу ыарахан кэмнэрбитигэр, 

оҕобут бииргэ үлэлээбит НЦРБ 
«Суһал көмө» биригээдэтин кол-

лектива биһигини кытары сибээс-

тэһэ туралларыгар улаханнык 
махтанабыт, манна көстөр биһиги 
Сэмэнчикпит үлэлээбит коллекти-

выгар үлэтинэн, киһи быһыытынан 
убаастабылы ылбытын уонна бары 
аймахтарбытыгар, Сэмэнчикпит 
табаарыстарыгар махталбыт ула-

хан. Кинилэргэ баҕарабыт доруо-

буйаны, дьоллоох олоҕу, хаһан 
да кинилэр маннык ыар санааҕа, 
кутурҕаҥҥа ылларбаттарыгар.

Ийэтэ, аҕата, бииргэ 
төрөөбүттэрэ

Күндү, тапталлаах кыыһым, 
сиэммит, балтыбыт, эдьиийбит, 
кийииппит, икки оҕо тапталлаах 
ийэтэ Мордосова Саина Павловна 
күн сириттэн соһумардык, олус 
хомолтолоохтук баара-суоҕа 25 
сааһыгар былаҕайга былдьаммыта 
бу дьыл от ыйын 27 күнүгэр биир 
сыла буолар.

Саина 1989 с. бэс ыйын 4 кү-

нүгэр бастакы оҕонон күн сирин 
көрбүтэ. Оҕо сааһа Хамаҕаттаҕа 
ааспыта. Оскуоланы бүтэрээт Бү-

лүүтээҕи Чернышевскай аатынан 
педучилищеҕа үөрэнэн началь-

най кылаас отделениетын бүтэрэн 
учуутал дипломун ылбыта. Онтон 

кэлэн Дьокуускай-

дааҕы пединституту 
кэтэхтэн бү тэрбитэ. 

Сирдээҕи аналын 
Алексейы көрсөн ыал 
буолан кыыстаах уол 
оҕоломмуттара. Саина 
барыга бары талаан-

нааҕа, дьоҕурдааҕа. 
Олус үчүгэйдик уруһуйдуура, 
кумааҕынан кырыйан араас оҥо-

һуктары оҥороро, оҕуруоҕа да ти-

һэрэ, дьахтар быһыытынан аһы 
да астыыра. Аҕыйах ыйга үөрэнэн 
массыына ыытарга права ылан 
үөрэн–мичилийэн турара бу били-

гин да харахпар көстөр. Хаһан да 
хаалбат дьыала диэн аҕыйах ый-

даах иистэнньэҥнэр курстарыгар 
үөрэнэн корочка ылбыта. Туохтаа-

ҕар да ордук күөгүнэн балыктыы-

рын сөбүлүүрэ. Оттоһо киирдэҕинэ 
омурҕан быыһыгар син биир балык 
хаптарара. Дьоннорун айылҕаҕа 
таһааран сир астатара. Субу үөрэ-
көтө сылдьар киһиҥ эмискэ суох 
буолан хааларын киһи итэҕэйбэт, 
сүрэҕэ сөбүлэспэт.

Оҕобут аны хаһан да үөрэ-көтө 
киирэн кэлбэтэр да, биһиги сүрэх-

питигэр, өйбүтүгэр-санаабытыгар 
өрүү тыыннаах буолуоҕа!

Ийэтэ, чугас дьонноро

Күндүтүк саныыр бииргэ тө-

рөөбүт бырааппыт, убайбыт, та-

айым, дьээдьэбит Егоров Георгий 
Афанасьевич ыарахан ыарыыттан 
күн сириттэн барбыта от ыйын 28 
күнүгэр 3 сыла буолла.

Гоша 1958 с. кулун тутар 8 
күнүгэр Нам нэһилиэгэр Мария, 
Афанасий Егоровтарга үһүс оҕонон 

күн сирин көрбүтэ. 
Нам орто оскуолаты-

гар үөрэммит уонна 
1974 с. Нам типогра-

фиятыгар кумааҕы 
быһааччынан үлэтин 
саҕалаабыта. Ол кэннэ 
суоппар идэтин ылан 
Нам Киносетигэр үлэ-

лии сылдьан, 1978 с. Советскай Ар-

мия кэккэтигэр сулууспалыы бар-

быта. Псковскай уобаласка муора-

тааҕы авиация чааһыгар самолет 
механигынан сылдьыбыта. Соҕотох 
саха, көнө-чиэһинэй майгылаах, 
кэпсэтинньэҥ, үлэһит буолан ко-

мандирыгар уонна бииргэ сулуус-

палыыр доҕотторугар сүрдээҕин 
убаастанара. Ол туоһутунан сүр-

дээх үчүгэй армейскай альбома 
буолар. 1980 с. олимпиадаҕа бэ-

лэмнэммит Москва куораты көрөн, 
убайыгар Афоняҕа Новосибирскай 
куоракка күүлэйдээн, армияттан 
кэлэн типографиятыгар үлэлии 
киирэн, олоҕун тиһэх күнүгэр ти-

ийэ үлэлээбитэ. Үлэтигэр сүрдээх 
эппиэтинэстээх, сатабыллаах этэ. 
Биир сайын, командировка курдук 
«Сахаполиграфиздаттарга» кии-

рэн, ыскылаакка мунньуллубут 
кумааҕыларын бүтүннүү быһан, 
бэлэмнээн кэлбитэ. Ону кэнники 
биир отдел салайааччыта «дьэ, ку-

мааҕыны сөпкө, көнөтүк, ыраастык 
быһар биир киһини билэбин, кини 
Намҥа баар» диир сурахтааҕа.

Гоша техникаҕа оҕо эрдэҕит-

тэн сыстаҕас. Түргэн үлүгэрдик 
массыынатын көтүрэн, мотуо-

рун оҥорон хомуйан кэбиһэрэ. 
Дьоннор эмиэ сатыыр диэн мас-

сыыналарын көрдөрөллөрө. «Эн 

массыынаҥ хаһан да тохтообот, 
куруутун сүүрэ сылдьарын көрөн 
астынабыт, үөрэбит», — диэтилэр 
диэн үөрэрэ.

Хайа баҕарар үлэҕэ, дьиэҕэ-
уокка дьону түмэр, салайар дьо-

ҕурдааҕа, сатабыллаах хаһаайын 
этэ. Ханна да үлэлээтин, тугу да 
оҥордун хаһан да буоллун-хаал-

лын диэн буолбакка, өйү-санааны 
ууран, хаачыстыбалаахтык оҥо-

руохха наада диирэ, оннугу биһи-

гиттэн да ирдиирэ.
Кими баҕарар кытта уопсай 

тылы булара, кэпсэтэрэ, алтыһара. 
Элбэх аҕа да, эдэр да доҕоттордооҕо, 
табаарыстардааҕа. Гоша дьоҥҥо-
сэргэҕэ куруук көмөлөһө сылдьара. 
Дьон көрдөһүүтүн хаһан да быһа 
гыммат, түүн да, күнүс да толорор 
этэ. Билигин кини доҕотторо, таба-

арыстара биһиэхэ наада буоллаҕы-

на көмөлөһө, билсиһэ сылдьаллар.
Убайбыт, бырааппыт үтүө су-

обастаах үлэтин, дьоҥҥо-сэргэҕэ 
эйэҕэс, амарах майгытын «Граж-

данскай килбиэн» знага, бииргэ 
алтыспыт дьоннорун махтала, үтүө 
тыллара туоһулууллар. Күндү бы-

рааппыт, убайбыт, таайым, дьээ-

дьэбит кыһамньыта, көмөтө биһиги 
сүрэхпититтэн хаһан да сүтүө суо-

ҕа, куруутун махталынан ахтыах-

пыт, саныахпыт.
Убайдара, быраата, балта, саҥаһа 

уонна оҕолор

Күндү эдьиийбитин, балтыбытын, Нам улууһун балыыһатын, 
кииннэммит бухгалтериятын үлэһитин НИКОНОВА  АНТОНИНА 
 ВАСИЛЬЕВНАНЫ сыралаах, эппиэтинэстээх үлэҥ сыаналанан доруо-

буйа харыстабылын министрин Горохов А.В. Бочуотунай грамотатынан 
наҕараадаламмыккынан итиитик-истиҥник эҕэрдэлиибит!

Эйиэхэ, Эн бар дьоҥҥор, биһиэхэ эйэҕэс сыһыаныҥ, сүбэҥ-амаҥ, 
күүс-көмө буоларыҥ иһин барҕа махталбытын тиэрдэбит. Күндү 
киһибит, Эйигин дьон-сэргэ ытыктабыла, махтала мэлдьи арыаллаа-

тын, күүскэр күүс, эрчимҥэр эрчим эбэн, өрүү маннык тэтимнээх сы-

рыт, санаабытыҥ сатанан, толкуйдаабытыҥ тобуллан истин диэн баҕа 
санаабыт бастыҥын этэбит. Баҕарабыт кытаанах доруобуйаны, биһиги 
туспутугар уһуннук, дьоллоохтук олороргор!
Бииргэ төрөөбүт эдьиийдэриҥ, убайдарыҥ, балтыҥ, аҕас балтыларыҥ, 

бырааттарыҥ

Күндү таптыыр кэргэммин, ийэбитин, эбэбитин, Саха республи-

катын госсанэпидсулууспа уонна доруобуйа харыстабылын туйгунун 
ВИНОКУРОВА  АНАСТАСИЯ ИННОКЕНТЬЕВНАНЫ үйэ аҥардаах 
үбүлүөйгүнэн итиитик-истиҥник эҕэрдэлиибит!

Баҕарабыт чэгиэн-чэбдик доруобуйаны, байылыат олоҕу, дьолу-сор-

гуну, күн сиригэр баар бары үтүөнү, кэрэни!
Эҕэрдэни кытта кэргэниҥ, оҕолоруҥ, сиэниҥ

Убаастыыр, күндүтүк саныыр бииргэ үлэлээбит дьүөгэбитин 
 СОЛОВЬЕВА  КЛАРА  АФАНАСЬЕВНАНЫ 55 сааскын туолар үөрүү-

лээх күҥҥүнэн итиитик-истиҥник эҕэрдэлиибит!
Клара Афанасьевна, Эн Нам туббалыыһатыгар өр сылларга үтүө 

суобастаахтык үлэлээбитиҥ, элбэх ыарыһаҕы эмтээн үтүөрдүбүтүҥ, 
кинилэр махталларын ылаҕын. Убаастабыллаах коллегабытыгар, өр 
сылларга туббалыыһаҕа медсиэстэрэнэн үлэлээбит дьүөгэбитигэр, баҕа-

рабыт чэгиэн-чэбдик доруобуйаны, уһун дьоллоох олоҕу, үгүс үөрүүнү, 
уостубат уйгуну, быстыбат быйаҥы!

Оҕолоруҥ, сиэннэриҥ тапталларынан угуттанан уһуннук, дьолло-

охтук олороргор баҕарабыт!
Эҕэрдэни кытта тубдиспансер коллектива, ветераннара, бииргэ 

үлэлээбит дьүөгэлэриҥ

РАСПОРЯЖЕНИЕ
24.07.2015 № 1096-р с. Намцы

О внесении изменений в 
распоряжении главы улуса от 

30.06.2015 № 1001-р «О стоимости 
дров-швырка с доставкой до 

потребителя по Намскому улусу»
В связи с предоставлением ин-

формации администрациями муни-

ципальных образований поселений 
о потребностях населения на дрова-
швырок, распоряжаюсь:

1. Добавить в приложение № 
2 распоряжения главы улуса от 
30.06.2015 № 1001-р населенные 
пункты:

— Едейский наслег
— Хамагаттинский наслег

— Ленский наслег
— Бетюнский наслег
— Искровский наслег
— Тастахский наслег
— Салбанский наслег
— Маймагинский наслег
2. Муниципальным образованиям 

поселений рекомендовать стоимость 
дров-швырка с доставкой до потре-

бителя по Намскому улусу, согласно 
приложению № 2 к настоящему рас-

поряжению.
3. Службе адресных субсидий на 

ЖКУ ГКУ РС(Я) «Агенство субси-

дий» по Намскому улусу (Бурнашева 
О.М.) руководствоваться утвержден-

ной стоимостью при расчете субси-

дий по оплате твердого топлива.

4. Главному специалисту по це-

нообразованию Управления эконо-

мического развития, планирования 
и прогнозирования (Марков П.А.) 
настоящее распоряжение довести 
до поселений муниципальных об-

разований.
5. Настоящее распоряжение опу-

бликовать в средствах массовой ин-

формации и на официальном сайте 
администрации МО «Намский улус».

6. Контроль исполнения насто-

ящего распоряжения возложить на 
заместителя главы по экономике и 
финансам Обутову М.В.

Глава А. Атласов

Приложение № 2 к распоряжению главы улуса от 24.07.15 г. № 1096-р
Рекомендуемые тарифы поселения Намского улуса на 2015 год дрова-швырок

№ Наименование наслегов Вид техники Расстояние 
перевозки

П о т р е б -

ность, М3

Стоимость заготовки с доставкой 1 пл.м3 Стоимость заготовки с доставкой 1 скл.м3

для хоз.субъ-

ектов с общим 
режимом на-

логообл. с НДС

В с е г о 
расходы, 
тыс.руб.

для хоз.субъ-

етов с упрощ. 
режимом на-

логообл. 

В с е г о 
расходы, 
тыс.руб.

для хоз.субъ-

ектов с общим 
режимом нало-

гообл. с НДС

Всего рас-

ходы, тыс.
руб.

для хоз.субъ-

етов с упрощ. 
режимом на-

логообл.

В с е г о 
расходы, 
тыс.руб.

1 Арбынский наслег МТЗ-80,82 до 55 км 520,00 1677,69 872,40 1465,94 762,29 1224,71 636,85 1070,13 556,47

2 Кобяконский наслег МТЗ-80,82 до 50 км 2625,00 1557,95 4089,62 1361,17 3573,06 1137,30 2985,42 993,65 2608,33

3 Модутский наслег МТЗ-80,82 до 70 км 380,00 1777,44 675,43 1582,77 601,45 1297,53 493,06 1155,42 439,06

4 Никольский наслег МТЗ-80,82 до 70 км 100,00 1777,44 177,74 1582,77 158,28 1297,53 129,75 1155,42 115,54

5 Партизанский наслег МТЗ-80,82 до 70 км 60,00 1777,44 106,65 1582,77 94,97 1297,53 77,85 1155,42 69,33

6 Тюбинский наслег МТЗ-80,82 до 70 км 120,00 1777,44 213,29 1582,77 189,93 1297,53 155,70 1155,42 138,65

7 Фрунзенский наслег МТЗ-80,82 до 30 км 440,00 1308,78 575,86 1140,48 501,81 955,41 420,38 832,55 366,32

8 Хатын-Арынский наслег МТЗ-80,82 до 70 км 45,00 1777,44 79,98 1582,77 71,22 1297,53 58,39 1155,42 51,99

9 Хатырыкский наслег МТЗ-80,82 до 70 км 180,00 1777,44 319,94 1582,77 284,90 1297,53 233,56 1155,42 207,98

10 1-Хомустахский наслег МТЗ-80,82 до 55 км 63,00 1677,69 105,69 1421,77 89,57 1224,71 77,16 1070,13 67,42

11 2-Хомустахский наслег МТЗ-80,82 до 40 км 4640,00 1441,21 6687,24 1257,98 5837,05 1052,09 4881,68 918,33 4261,04

12 Едейский наслег МТЗ-80,82 до 35км 420,00 1375,00 577,50 1199,23 503,68 1003,75 421,58 875,44 367,68

13 Хамагаттинский наслег МТЗ-80,82 до 50 км 800,00 1557,95 1246,36 1361,17 1088,94 1137,30 909,84 993,65 794,92

14 Ленский наслег МТЗ-80,82 до 100 км 420,00 2204,09 925,72 1933,27 811,97 1608,98 675,77 1411,29 592,74

15 Бетюнский наслег МТЗ-80,82 до 60 км 200,00 1677,69 335,54 1465,94 293,19 1224,71 244,94 1070,13 214,03

16 Искровский наслег МТЗ-80,82 до 35 км 205,00 1375,00 281,88 1199,23 245,84 1003,75 205,77 875,44 179,47

17 Тастахский  наслег МТЗ-80,82 до 5 км 150,00 982,38 147,36 857,34 128,60 717,14 107,57 625,86 93,88

18 Салбанский наслег МТЗ-80,82 до 5 км 150,00 982,38 147,36 857,34 128,60 717,14 107,57 625,86 93,88

19 Маймагинский наслег МТЗ-80,82 до 12 км 30,00 1118,00 33,54 970,88 29,13 816,14 24,48 708,75 21,26

Итого по улусу 11548,00 17599,09 15394,47 12847,33 11239,99

Среднезвешенная стоимость 
дров-швырка, рб. 1523,99 1333,09 1112,52 973,33

ИЇИРЭХ ТЫЛЛАР

КЭРИЭСТЭБИЛ

Сведения о ходе исполнения бюд-

жета МО «Ленский наслег» за 1 по-

лугодие 2015 года:
• доход в сумме 89 265 212,98 руб., 

по расходам в сумме 64 637 064,82 руб.
• численность муниципальных 

служащих 10 (десять), затраты на 
содержание — 4 199 937,77 руб.; ра-

ботников муниципальных учрежде-

ний 58 (пятьдесят восемь), затраты 
на содержание — 11 339 458,44 руб.

И.о. главы П.Л. Федоров

Уважаемые владельцы подарочных 
сертификатов магазина «Бэдэр»!

В связи с ликвидацией просим 
Вас в срок до 16 августа использовать  
подарочные сертификаты. По исте-

чении срока претензии не принима-

ются. Магазин находится по адресу: 
с. Намцы, ул. Чернышевского, 2 (ТЦ 
«Шоколад»)

Продается частный дом с участ-

ком в центре Намцы.
Тел. 89246606070, 89142229737

Продаем дом кругляк 7х8,  при-

строй 6х5, гараж 3,5х6,5. Дешево. 
Самовывоз.

Кроун-1992 141 кузов, газ-бензин 
за 100 т.р. Торг при осмотре.

Тел. 89681528336, 89681528335

Продаю Т-Пробокс 2003 г. — 200 
т.р. Торг.

Тел. 89247676507

Срочно продается 3-хкомн. квар-

тира в собственности, Намский р-н, с. 
Намцы, 1 эт. 54 кв.м, теплый, евроре-

монт, пласт. окна, участок теплица, 
перспектива благоустройства.

Продается 1-комн. квартира на 
4-хкв. доме в с. Аппаны, новый ре-

монт 24 кв.м.
Тел. 89142852683

Продается автомобиль УАЗ-
фургон 2000 г. на ходу за 120 т.р.

Ниссан-Атлас 2 т., кат. В за 150 
т.р.; котел КСТГ, новый за 15 т.р.; ла-

фет на 16 1 шт. — 2,5 т.р., на 18 1 шт. 
— 3 т.р., длина 8-9 м.

Тел. 89243696656, 41-3-88

Продается усадьба в с. Намцы по 
адресу: 60 лет Победы, 43 (имеется 
газ, близко водопровод, сухая мест-

ность, близко от центра).
Тел. 89243660681

Продается земельный участок 24 
сотки в центре с. Намцы, ул. Ленская, 
21, цена — 700 т.р. Можно воспользо-

ваться материнским капиталом.
Тел. 89627397398

Продаю земельный участок под 
ИЖС в с. Намцы за ипподромом по 
ул. Парковая (рассматриваю вариант 
обмена на авто).

Тел. 89142259752, 89142259785 
(ватсап)

